
XXI ғасырдағы Қазақстан
сөзінде «Ерінбей еңбек қылса, түңіл- 
мей іздесе, ориын тауып істесе, кім бай 
болмайды?», деп тұжырым жасайды.

Абайдың ойынша, табыс табу үшін 
қолөнер үйрену керек. Себебі «мал 
жүтайды, өнер жүтамайды» (отыз 
үшінші қара сөз). Ұлы ақынның бұл 
ойлары бүгінгі Қазақстан қогамы үшін 
де өзекті деп санаймын. Сондықтан біз 
бүгінгі таңда шикізатқа тәуелділік пси- 
хологиясынан арылуды, шағын және 
орта бизнесті барынша өркендетуді 

’ негізгі басымдықтың бірі ретінде 
белгілеп отырмыз.

Әлемдік мәдениеттің 
тютғасы

Қазіргі өркениетті мемлекетгердің 
барлығы дерлік шоқтығы биік та- 
рихи тұлғаларымен мақтана алады. 
Олардың қатарында саясаткерлер, 
мемлекет және қоғам қайраткерлері, 
қолбасшылар, ақын-жазушылар, өнер 
және мәдениет майталмандары бар. 
Қазақ жұрты да біртуар перзенттерден 
кенде емес. Солардың ішінде Абайдың 
орны ерекше. Бірак біз ұлы ойшы- 
лымызды жаһан жұртына лайықты 
деңгейде таныта алмай келеміз.

Мен көп жылғы дипломатиялық 
қызметімде басқа елдердің саясаткер- 
лерімен, түрлі сала мамандарымен жиі 
кездестім. Шетелдіктермен адамзатқа 
ортақ көптеген түйткілді мәселе ту- 
ралы пікір алмасып, ой бөлістім. 
Жалпы, олар Қазақстанның саяси және 
экономикалық жетістіктері жөнінде 
жақсы біледі. Ал рухани және мәдени 
құндылықтарымызбен жете таныс 
емес. Осы орайда «Неге қазақтың 
бітім-болмысын, мәдениетін Абай 
арқылы танытпаймыз?», деген сұрақ 
гуындайды.

Ғұлама Абай - қазақ топырағынан 
шыккан әлемдік денгейдегі кемеңгер. 
Ол күллі адамзат баласына ақыл-ойдың 
жемісін сыйлады.

Абайдың акындык қуатының терең 
тамырына үңілген зерттеушілеріміз 
оның қазақ фольклорынан, Шығыс 
пен Батыстың сөз өнерінен, орыс әде- 
биетінен, тарихи еңбектерден сарқыл- 
мас нәр алганын айтады.

Абайдың аскан ойшылдығы оның 
діни талғам-танымынан да айқын 
көрінеді. «Алланын өзі де рас, сөзі де 
рас, Рас сөз ешуақытта жалған болмас», 
дейді. Бұл ой-тұжырымға Шығыс пен 
Батыс философтарының еңбектерін 
терең біліп, зерттеп, зерделеп барып 
жеткені анъгк. Ал отыз сегізінші қара 
сөзінде Аллага деген көзкарасын толық 
білдіреді.

Абайдын рухани өресіне бага берген 
дінтанушы философ ғалымдар оның 
«кәміл мұсылман» ұғымына ерекше 
назар аударады. «Кәміл мұсылман» 
ұғымы тек қазаққа ғана емес, бүкіл мұ- 
сылман алеміне қатысты айтылса керек. 
Міне, біздін ойшыл Абай, хакім Абай 
- әлемдік деңгейде осы діни көзқарасы 
аркылы да биіктей беретін тұлга.

Елордада барлық діннің басын 
қосып, дәстүрлі жиын өткізіп келе 
жатқанымызды білесіздер. Мұндай 
іс-шаралардың мақсаты мен ұлы 
Абай ұстанымынын арасында өзара 
үйлесімділік бар.

Ақынның барша адамзат баласының 
жан дүниесінің тазалығын сақгауға де- 
ген ниеті бәрімізге ой салады.

М.Әуезовтің «Абай жолы» рома- 
ны аркылы Абай бейнесі көркем об- 
раз ретінде элем эдебиетінде жоғары 
бағаланғаны белгілі. Бірақ бұл - 
Абайды танудың бір қыры гана. Нағыз 
Абайды, ақын Абайды тану үшін оның 
өлеңдері мен қара сөздерінде айтылган 
ой-тұжырымдардың мэн-маңызы ашы- 
луы керек. Ол элемнің кең таралған 
негізгі тілдеріне барлықбояуын сақгай 
отырып аударылуы тиіс. Бұған біз 
толық қол жеткізе алдық деп айту қиын. 
Нағыз ұлт ақындарын өзге тілдерге 
аудару - оңай шаруа емес. Аудармашы 
да сол ойшылдың деңгейіндегі та- 
лант болуы керек. Біздің абайтанушы 
ғалымдарымыз, тіл мамандары мен жа- 
нашыр азаматтар осы мэселеге ерекше 
мән бергені жен.

Елбасы Нұрсұлтан Әбішұлы 
Назарбаев: «Абай - қазақ халқының 
рухани қазынасына өлшеусіз үлес 
қосқан ғұлама гана емес, сонымен қатар 
ол қазақ халкының ел болуы жолында 
ұлан-ғайыр енбек еткен данагер.

Абай - элемдік деңгейдегі ойшыл- 
дардын катарындағы ғажайып тұлга», 
деген болатын. Шынында да, дана ақын 
шыгармалары тек қазақтың ғана емес, 
бүкіл адамзат баласының рухани өмірін 
жан-жақты байыта алады. Өйткені 
Абай туындыларының мазмұны жалпы- 
адамзаттык құндыльпсгарга толы. Оның

қара сөздері - әлем халықтарының 
ортақ қазынасы. Бұл - классикалық 
үлгідегі өнегелі ойлар шоғыры. Нақыл 
сөз, ғибратты сөз, гақлия сөздер деп 
эрқилы аталғанымен, бұл - ерекше 
жанр.

Абай өзінің кара сөздерінде адамзат 
баласына ортақ мұраларды дэріптей 
отырып, рухани биікке құлаш сер- 
меп, алыска қанат каққанын көрсетеді. 
Оның қара сөздерінің арқауы - кісілік, 
мәдениет, ізгілік. Хакім Абайдын кара 
сөздеріне балама еңбек іздесек, француз 
ойшылы Монтеньнің жазбалары ойга 
оралады. Десек те, Монтень өз болмы- 
сы мен адам тұлғасы жөнінде көбірек 
ой толғаса, Абай қара сөздерінің бас- 
ты миссиясы - ойлану, өзгеге ой салу, 
мақсаггы ұстанымга айналдыру. Демек, 
ұлы ойшылдың қара сөздері - аса 
құнды еңбек.

Әлемдік мэдениетте Абайды қанша- 
лықгы жоғары дэрежеде таныта алсақ, 
ұлтымыздың да мерейін соншалықгы 
асқақтата түсеміз. Бүгінгі жаһандану 
дэуірінде, ақпараттық технологиялар 
заманында Абай сөзі баршаға ой са- 
луы тиіс.

Дуние жүзінде ғылым мен білімнің 
түрлі салаларын дамытуға зор үлес 
қосып, бүкіл адамзатқа ортақ ойшыл 
ретінде танылған тұлғалар баршылық. 
Мысалы, Қытай дегенде Лао-цзы мен 
Конфуций, Ресей дегенде Достоевский 
мен Толстой, Франция дегенде Вольтер 
мен Руссо бірден ойға келеді. Сол 
сиякты шетелдіктердің бэрі бірдей 
Қазақстан дегенде бірден Абайдың
есімін атайтындай дэрежеге жетуіміз 
керек. Өзге жұрт «Қазақ халқы - 
Абайдың халқы» деп бізге ілтипат 
білдіріп отырса, зор мэртебе болары 
анық.

Абайды қалай дэріптесек те жа- 
расады. Оның ғибратты ғұмыры мен 
шынайы шығармашылығы - қазақ 
халқына ғана емес, жаһан жұртына 
да үлгі-өнеге. Абайдың адам мен 
қоғам, білім мен ғылым, дін мен 
дэстүр, табиғат пен қоршаған орта, 
мемлекет пен билік, тіл мен қарым- 
қатынас туралы айтқан ой-тұжы- 
рымдары ғасырлар өтсе де маңызын 
жоғалтпайды. Өйткені ақынның 
мұрасы - бүкіл адамзат баласының 
рухани азығы.

& ӨРКЕНИЕТТІ ЕАДЕР ҚАЗАҚТЫҢ БОАМЫС-БІТІМІН, МӘДЕНИЕТІ 

МЕН ӘДЕБИЕТІН, РУХАНИ ӨРЕСІН ӘАЕМДІК-ДЕҢГЕЙДЕГІ 
БІРТУАР ПЕРЗЕНТТЕРІНІҢ ДӘРЕЖЕСІМЕН, ТАНЫМААДЫҒЫМЕН 
БАҒАААЙТЫНЫН ҰМЫТПАЙЫҚ. СОНДЫҚТАН АБАЙДЫ ЖАҢА 
ҚАЗАҚСТАННЫҢ БРЕНДІ РЕТІНДЕ ӘАЕМ ЖҰРТШЫАЫҒЫНА 
КЕҢІНЕН ТАНЫСТЫРУ ҚАЖЕТ.

Қазақ слі барда Абай есімі асқақтай 
береді. Оның асыл сөздерін рухани 
байлығымыз ретінде жоғары ұстасақ, 
туған еліміздің элем алдындағы абы- 
ройы арта берері сөзсіз.

Ең алдымен Абайды ұлтымыздың 
мэдени капиталы ретінде насихат- 
тауымыз керек. Өркениетті елдер 
қазақтың болмыс-бітімін, мэдениеті 
мен эдебиетін, рухани өресін элемдік 
деңгейдегі біртуар перзенттерінің 
дэрежесімен, танымалдығымен ба- 
ғалайтынын ұмытпайық. Сондықтан 
Абайды жаңа Қазақстанның бренді 
ретінде элем жұртшылығына кеңінен 
таныстыру қажет. Бұл - бүгінгі ұрпақ- 
тың қастерлі борышы.

БІЗ ЕАДІ,ҰАТТЫ АБАЙША СҮЮДІҮЙРЕНУІМІЗ КЕРЕК. ҰАЫ АҚЫН 
ҰАТЫНЫҢ КЕМШІАІПН ҚАТТЫ СЫНАСА ДА, ТЕК БІРҒАНА ОЙДЫ 
- ҚАЗАҒЫН, ХААҚЫН ТӨРГЕ ЖЕТЕАЕУДІ МАҚСАТ ТҰТТЫ.

Торқалы тойдың 
тағылымы

Біз ұлттық сананы жаңғыртамыз 
жэне бэсекеге қабілетті ұлт қалып- 
тастырамыз десек, Абайдың шығар- 
маларын мұқият оқуымыз керек. 
Оның қоғамдағы түрлі үдерістерге 
қатысты көзқарасы бүгінгі Қазақстан 
үшін аса пайдалы. Өз заманының ғана 
емес, қазіргі қоғамның да бейнесін 
танытқан Абай - елдік мұраттың ай- 
нымас темірқазығы.

Әр қазақтың төрінде домбыра 
тұрсын деген ұғым қалыптасқ^нын 
бәріміз жақсы білеміз. Сол сияқты 
эр шаңырақта Абайдың кітабы мен 
Мұхтар Әуезовтің «Абай жолы» ро- 
маны тұруы керек деп санаймын.

Келер ұрпақ Абайдың сара жо- 
лын жалғауы тиіс. Бұл - ұлы ақын 
арманының орындалуы. Сондықтан 
біз Абайдың ойынан да, тойынан да 
тағылым алуга тиіспіз.

Биыл Абайдың 175 жылдығына 
орай халықаралық, республикалық 
жэне аймакгық деңгейде 500-ден астам 
іс-шара ұйымдастырылады. Тамыз 
айында Семей қаласында ЮНЕСКО- 
мен бірлесіп өткізілетін «Абай 
мұрасы жэне элемдік руханият» атты 
халықаралық ғылыми-практикалық 
конференция ең басты шараға айна- 
лады. Сондай-ақ қазан айында Нұр- 
Сұлтан қаласында «Абай жэне рухани 
жаңғыру мэселелері» деген тақырыпта 
халықаралық конференция өтеді. Бұл 

жиындарда Абайдың тұлғасы мен 
мұрасы жан-жақгы зерделеніп, оның 
шыгармашылығын XXI ғасырдағы жаңа 
Қазакстанның игілігіне пайдалануға 
жол ашылады.

Маңызды жобаның бірі — ұлы 
ақынның шығармаларын он тілге 
аударып, басып шыгару. Атап айтқанда, 
Абай еңбектері ағылшын, араб, жапон, 
испан, итальян, кытай, неміс, орыс, 
түрік, француз тілдеріне тэржіма- 
ланады. Ақынның өмірі, мұрасы, қазақ 
мәдениетін дамытудағы рөлі туралы 
бірнеше деректі фильм жэне «Абай» 
телесериалы түсіріледі.

Ақын тойынан өнер саласы да тыс 
қалмайды. Республикалық және халық- 
аралық деңгейде театр жэне музыка 

фестивальдары өтеді. Биылғы бэйгелер 
Абай шығармашылығына арналады. 
Әдебиет және өнер саласындағы үздік 
шығЭрмаларға берілетін мемлекет- 
тік сыйлық енді Абай атындағы мем- 
лекеттік сыйлық деп аталатын болады.

Абайдың тұлғасы мен мұрасын 
ұлықтау шетелдерде де жалғасады. 
Ресейдегі, Франциядағы, Ұлыбрита- 
ниядағы жэне басқа да мемлекеттердегі 
Қазақстанның елшіліктері жанынан 
«Абай орталықтарын» құру жоспар- 
ланып отыр. Бұл мэдени іс-шараларды 
ысырапшылдыққа жол бермей ұйым- 
дастыру қажет.

Шығыс Қазақстан облысының Ақ- 
шоқы елді мексніндегі Құнанбай Өскен- 
байұлы эулетінің корымы абаттанды- 
рылады.

Сонымен қатар Абай тұлғасын 
жоғары дәрежеде дэріптеу үшін Ү кімет 
мынадай шараларды қолға алуы керек 
деп есептеймін:

Семей өңірі - қазақ тарихындағы 
киелі өлкенің бірі. Сондықтан елдің 
рухани дамуында ерекше орны бар 
Семей қаласын тарихи орталық ретінде 

белгілеген жөн. Ұлы Абай мен Шәкәрім- 
нің, Мұхтар Әуезовтің кіндік қаны там- 
ган өңір айрыкша құрметке лайык. Осы- 
ған орай шаһарды элеуметгік-экономи- 
калық тұрғыдан кешенді түрде дамы- 
тып, ондағы тарихи-мэдени нысандар- 
ды жаңа тал апка сай жаңғыртамыз. Үкі- 
метке бұл мэселеге байланысты тиісті 
шаралар қабылдауды тапсырамын.

Мерейтой жылы аясьгнда Абайдың 
қастерлі мекені - эйгілі Жидебайды 
абаттандырып, ұлы ақынның рухыиа 
тағзым етуге келетін жұртшылыққа 
қолайлы жағдай жасау қажет.

Сонымен қатар Абайдың «Жиде- 
бай-Бөрілі» мемлекеттік тарихи-мэ- 
дени жэне эдеби-мемориалдық қорық- 
музейіне ерекше көңіл бөліп, ғылыми- 
танымдык жұмыстармен айналысатын 
орталыққа айналдыру керек.

Жидебайда музейге арнайы лайық- 
талған «Абай мұрасы» атты жаңа ғи- 
марат салу кажет.

1918 жылы Семей қаласында Мұхтар 
Әуезов пен Жүсіпбек Аймауытов негі- 
зін қалаған, 1992 жылдан бері кайта 
шыга басгаған «Абай» журналына мем- 
лекет тарапынан қолдау көрсету керек.

Осы жэне басқа да ауқымды шара- 
лар ұлы Абайдың рухына тағзым етіп, 
оның мол мұрасын дэріптеу үшін өткі- 
зілмек. Ендеше, бүкіл Қазақстан хал- 
қын осы игі бастамаға белсене атса- 
лысуға шакырамын.

* * *
Біз Абайдың 175 жылдық мерейто- 

йына қогамдық сананы жаңғыртатын, 
бір ел, тұтас ұлт болып дамуымызға 
серпін беретін іс-шара ретінде зор мэн 
беріп отырмыз.

Бұл тойдыңтұсындағы басты мақса- 
тымыз бүкіл халыктың ұлт ұстазы ал- 
дындағы өзіндік бір есеп беруі іспетгес 
болуы тиіс деп білемін. Абай сыны - 
ауыр сын, сындарлы сын.

Елбасы бастап, ел қостап, биік белес- 
терді бағындырдық. Озық елулікке 
кіреміз деп мақсат қойдык, ол мақсатқа 
мерзімінен бұрын жеттік.

Озық отыздыққа қосылуды меже- 
ледік. Ол межеге де жетеміз. Сол меже- 
ге жетуге де бізге Абай мұрасы көмек 
бере алады. Ендігі мәселе - біз Абай- 
дың көмегін түсіне алдық па, зерделей 
аламыз ба?

Үлылықтың тойы ұлт алдындағы 
ұлы міндеттің үдесінен шығудың жо- 
лын іздеуге ұмтылдыруы тиіс. Әр аза- 
мат осы тойдың алдында еліміз, елдігі- 
міз жөнінде терең ойланса дейміз. Абай 
бізге нені аманаттады? Абай бізден 
нені талап етті? Абай бізден нені күтіп 
еді? Абай елдің қай ісіне сүйініп еді? 
Сол сүйінген ісінен үйрене алдық па? 
Абай қазакгың қай ісіне күйініп еді? 
Сол күйінген ісінен жирене алдық 
па? Басқасын былай қойғанда, ақын 
айтқан бес асыл істі жүзеге асырып, бес 
дұшпанды бойдан қашырып жатырмыз 
ба деген ойдың төңірегінде толғансақта 
талай жайга каиыга аламыз.

Абай мұрасы - біздің ұлт болып 
бірлесуімізге, ел болып дамуымызға 
жол ашатын қастерлі құндылық.

Жалпы, өмірдің қай саласында да 
Абайдың акылын алсақ, айтқанын 
істесек, ел ретінде еңселенеміз, мемле- 
кет ретінде мұратқа жетеміз.

Абай арманы - халық арманы. 
Халық арманы мен аманатын орын- 
дау жолында аянбағанымыз абзал. 
Абайдың өсиет-өнегесі XXI гасырдағы 
жаңа Қазақстанды осындай биіктерге 
жетелейді.


